
Rov Mus Ua Hauj Lwm Tom 
Qab Raug Mob Tom Chaw Ua 

Hauj Lwm Hauv Wisconsin 
 
Kev tshawb nrhiav qhia tias feem coob ntawm 
cov neeg ua hauj lwm xav rov qab mus ua hauj 
lwm sai li sai tau tom qab raug mob. Yog koj yim 
nyob ntev tsis mus ua hauj lwm, qhov koj yuav 
rov mus nrhiav hauj lwm yuav nyuab zog. Yog 
koj tsis tau rov mus ua koj txoj hauj lwm qub, 
mus ntsib tus Vocational Rehabilitation 
Specialist kom nws pab  koj xyuas seb koj yuav 
ua tau yam hauj lwm zoo li cas thiab kom koj 
nyiam, yam li koj yuav ua taus thiab xyuas raws 
li koj lub zog. Txoj kev rov xyaum ua hauj lwm 
dua (vocational rehabilitation) no tsis yog yuav 
kom koj kawm yam hauj lwm tshiab xwb. Lub 
hom phiaj yog lawv xav nrhiav txoj hauj lwm uas 
koj xav ua thiab koj ua tau. Txoj kev rov xyaum 
ua hauj lwm dua muaj neeg pab, muaj kev 
ntsuam xyaum tes taw, kev nrhiav hauj lwm, 
xyaum ua hauj lwm rau nram chaw ua hauj lwm, 
kawm kom txawj ntse zuj zus, rov kawm ua hauj 
lwm thiab ua kom raws txoj cai luag pab rau cov 
neeg raug mob tom hauj lwm. 
 
Tej zaum koj yuav muaj feem kev pab txog 
xyaum ua hauj lwm yog hais tias koj tsis tau rov 
qab musua koj txoj hauj lwm qub vim kev raug 
mob ua tsis tau hauj lwm lawm los yog raug 
txwv tsis pub ua hauj lwm ntxiv lawm. 
 
Nyob ntawm qhov koj xav ua thiab qhov koj ua 
tau, tus Vocational Rehabilitation Counselor 
yuav pab kom koj: 

1. Rov qab mus ua hauj lwm tiam sis yuav 
tau hloov txoj hauj lwm kom haum rau 
koj, los yog 

2. Rov mus ua txoj hauj lwm zoo li txoj qub 
tiam sis rau ib tug tswv tshiab, los yog 

3. Kawm kom tiav ib qhov kev kawm ua 
hauj lwm thiab rov mus ua hauj lwm. 

Yog yuav pib cov txheej txheem nov: 
 

1. Muab cov ntaub ntawv uas koj tus kws 
kho mob sau txog tej yam uas koj yuav 
ua tsis tau mus ntxiv lawm qhia rau koj 
qhov chaw ua hauj lwm. Koj tus tswv 
hauj lwm yuav tau xyuas seb yam hauj 
lwm twg thiaj haum koj thiab yuav tsum 
qhia rau koj paub  tsis pub dhau 60 hnub 
txij hnub lawv tau txais koj cov ntaub 
ntawv qhia txog koj tus mob thiab yam 
koj ua tsis tau lawm. 

2. Mus thov kev pab cuam ntawm lub hoob 
kas Division of Vocational Rehabilitation 
(DVR) ua ze koj. 

 
Cov DVR Counselors muab kev pab yuav luag 
txhua cov Job Centers hauv lub Xeev. Hu tuaj 
mus rau hauv lub Job Center uas ze koj es teem 
caij tuaj mus ntsib nrog ib tus DVR Counselor. 
Yog koj xav kom pab nhirav lub Job Center uas 
ze koj los yog muaj lus nug txog cov kev pab 
cuam hauv DVR, koj nug mus rau: 
 
DWD – Division of Vocational Rehabilitation- 
Administrative Office 
201 East Washington Avenue 
P.O. Box 7852 
Madison, WI  53707 – 7852 
 
Xov Tooj   608-261-0050 
Hu Dawb  800-442-3477 
TTY Nab Npawb 888-877-5939 
 
 
Yog koj muaj feem txais kev xyaum ua hauj lwm 
tiam sis DVR pab tsis tau koj vim lawv yuav 
tsum pab raws li cov xub thov tuaj ua ntej, DVR 
yuav xa koj mus rau Worker’s Compensation 
Division kom paub txog lwm cov kev xyaum ua 
hauj lwm. Lub Division yuav muab cov npe rau 
koj. Koj mam li xaiv ib tug los pab koj npaj rov 
mus ua hauj lwm. 
 
 
 
 

 
Yog xav tau cov vocational rehabilitation 
specialist nyob ze koj los yog xav paub ntxiv 
txog Worker’s Compensation cov txheej txheem 
pab rau cov neeg uas raug mob kom tau rov qab 
mus ua hauj lwm, nug mus rau: 
 
DWD – Division of Worker’s Compensation – 
Rehabilitation Unit 
P.O. Box 7901 
Madison, WI  53707 
 
Los yog hu tus xov tooj 608/266-1340 
 
Koj yuav tsis raug them rau tej kev pab cuam 
hauv DVR txog tej kev pab kom koj rov mus ua 
taus hauj lwm tom qab raug mob los ntawm kev 
ua hauj lwm. 
 
Worker’s Compensation insurance los yog tus 
tswv hauj lwm mam them rau cov nqi pab cuam 
ntawm cov kws rehabilitation specialist. Yog lub 
insurance los yog tus tswv hauj lwm tsis kam 
themrau cov kev pab cuam nov los yog rau tej 
kev kawm uas pom zoo kom koj mus kawm, koj 
yuav tau ua ntawv thov kom muaj ib lub rooj sib 
hais nrog rau Worker's Compensation Division. 
  
Yog koj cov kev pab ntawm Worker’s 
Compensation raug muab txiav rau lub sij hawm 
koj nrhiav hauj lwm los yog tseem kawm hauj 
lwm, tej zaum koj yuav tau txais nyiaj poob hauj 
lwm. Koj yuav tau mus cuag lub Unemployment 
Insurance Division seb koj puas muaj fee txais 
kev pab. 
 
_____________________________ 
DWD yogi b qho chaw ua hauj lwm thiab muab kev pab 
cuam muaj vaj huam sib luag. Yog koj xiam hoob qhab 
thiab xav tau cov lus qhia nov ua lwm hom qhia, los yog 
xav kom muab txhais ua lwm hom lus, thov hu rau (608) 
266-1340 lub suab los yog (866) 265-3142 TTY 
  
 


